
KICHIK BIZNESNING XIZMAT KO‘RSATISH 

ОСНОВНЫЕ ПРОБЛЕМЫ, С КОТОРЫМИ 

СТАЛКИВАЮТСЯ МАЛЫЕ ПРЕДПРИЯТИЯ В 

СЕКТОРЕ УСЛУГ 

MAIN PROBLEMS SMALL BUSINESSES FACED IN 

THE SERVICE SECTOR 

Sultanov Shodiyor Abdukhalilovich 

Annotatsiya: Mazkur maqolada kichik biznes sub’yektlarining xizmat ko‘rsatish sohasida faoliyat yuritish 

jarayonida duch kelayotgan asosiy muammolari va ularning iqtisodiy rivojlanishga ta’siri tahlil qilinadi. Xizmat 

ko‘rsatish sohasi zamonaviy iqtisodiyotning muhim tarkibiy qismi bo‘lib, ayniqsa kichik biznes sub’yektlari ushbu 

sektorning asosiy ishtirokchilari hisoblanadi. Tadqiqot jarayonida xizmat ko‘rsatish sohasida kichik biznes 

rivojlanishiga to‘sqinlik qilayotgan institusional, moliyaviy va infratuzilmaviy omillar tahlil qilindi. 

Kalit so‘zlar: kichik biznes, xizmat ko‘rsatish sohasi, tadbirkorlik faoliyati, iqtisodiy rivojlanish, infratuzilma, 

raqamli iqtisodiyot, moliyaviy resurslar, institusional muhit. 

Аннотация: В данной статье анализируются основные проблемы, с которыми сталкиваются субъекты 

малого бизнеса в процессе осуществления деятельности в сфере услуг, а также их влияние на экономическое 

развитие. Сфера услуг является важной составной частью современной экономики, и особенно субъекты 

малого бизнеса выступают основными участниками данного сектора. В ходе исследования были 

проанализированы институциональные, финансовые и инфраструктурные факторы, препятствующие 

развитию малого бизнеса в сфере услуг. 

Ключевые слова: малый бизнес, сектор услуг, предпринимательская деятельность, экономическое 

развитие, инфраструктура, цифровая экономика, финансовые ресурсы, институциональная среда. 

Abstract: This article analyzes the main problems faced by small business entities in the process of operating 

in the service sector and their impact on economic development. The service sector is an important component of the 

modern economy, and small business entities are the main participants in this sector. During the research, institutional, 

financial, and infrastructural factors hindering the development of small businesses in the service sector were 

analyzed. 

Keywords: small business, service sector, entrepreneurial activity, economic development, infrastructure, 

digital economy, financial resources, institutional environment. 

 

▪ KIRISH 

Hozirgi davrda xizmat ko‘rsatish sohasi 

zamonaviy iqtisodiyotning eng muhim va jadal 

rivojlanayotgan tarmoqlaridan biri hisoblanadi. Ushbu 

soha iqtisodiy o‘sishni ta’minlash, aholi bandligini 

oshirish hamda turmush darajasini yaxshilashda muhim 

ahamiyat kasb etadi. Xususan, kichik biznes va xususiy 

tadbirkorlik xizmat ko‘rsatish bozorining asosiy 

ishtirokchilari sifatida iqtisodiyotda raqobat muhitini 

shakllantirish, xizmatlar sifatini oshirish hamda yangi ish 

o‘rinlari yaratishda muhim rol o‘ynamoqda. Shu nuqtai 

nazardan kichik biznes sub’yektlarining xizmat 

ko‘rsatish sohasidagi faoliyatini rivojlantirish va ularning 

iqtisodiy salohiyatini oshirish dolzarb ilmiy-amaliy 

masalalardan biri hisoblanadi. 

O‘zbekiston Respublikasida kichik biznes va 

xususiy tadbirkorlikni qo‘llab-quvvatlash davlat 

iqtisodiy siyosatining ustuvor yo‘nalishlaridan biri 

sifatida belgilangan. Bu borada bir qator normativ-

huquqiy hujjatlar qabul qilingan bo‘lib, ular tadbirkorlik 

faoliyatini rivojlantirish, xizmat ko‘rsatish sohasini 

kengaytirish hamda ishbilarmonlik muhitini 

yaxshilashga qaratilgan. Jumladan, O‘zbekiston 

Respublikasining 2012-yil 2-maydagi “Tadbirkorlik 

https://ojs.kstu.uz/index.php/ej
https://doi.org/10.70769/3030-315X.II.3.3.2026.32

faoliyati erkinligining kafolatlari to‘g‘risida”gi Qonuni, 

shuningdek O‘zbekiston Respublikasi Prezidentining 

2023-yil 11-sentyabrdagi PF–158-son Farmoni bilan 

tasdiqlangan “O‘zbekiston – 2030” strategiyasida xizmat 

ko‘rsatish sohasini rivojlantirish, xizmatlar hajmini 

oshirish hamda kichik biznes sub’yektlarini qo‘llab-

quvvatlash bo‘yicha muhim vazifalar belgilangan[1]. 

Shu bilan birga, xizmat ko‘rsatish sohasida 

faoliyat yuritayotgan kichik biznes sub’yektlari o‘z 

faoliyati davomida bir qator iqtisodiy, institusional va 

tashkiliy muammolarga duch kelmoqda. Xususan, 

moliyaviy resurslarga kirish imkoniyatining 

cheklanganligi, xizmat ko‘rsatish infratuzilmasining 

еtarli darajada rivojlanmaganligi, zamonaviy 

texnologiyalarni joriy etishdagi qiyinchiliklar hamda 

malakali kadrlar еtishmasligi ushbu sohaning samarali 

rivojlanishiga ma’lum darajada to‘sqinlik qilmoqda[2]. 

Shu bilan birga, xizmatlar bozoridagi raqobatning 

kuchayib borishi ham kichik biznes sub’yektlaridan 

yangi boshqaruv yondashuvlarini talab qilmoqda. 

▪ ADABIYOTLAR TAHLILI 

Kichik biznes va xususiy tadbirkorlikni 

rivojlantirish, ayniqsa xizmat ko‘rsatish sohasida uning 

samaradorligini oshirish masalalari iqtisodiy 

adabiyotlarda keng o‘rganilgan. Mazkur yo‘nalishda olib 

borilgan ilmiy tadqiqotlarda kichik biznes 

subyektlarining iqtisodiyotdagi o‘rni, ularning 

faoliyatiga ta’sir etuvchi omillar hamda mavjud 

muammolar tahlil qilingan[3]. 

O‘zbekiston Respublikasi Prezidenti Shavkat 

Mirziyoyev tomonidan ishlab chiqilgan rivojlanish 

strategiyalarida kichik biznes va xususiy tadbirkorlikni 

qo‘llab-quvvatlash, xizmat ko‘rsatish sohasini 

kengaytirish hamda tadbirkorlar uchun qulay biznes 

muhitini yaratish ustuvor vazifalardan biri sifatida 

belgilangan. Ushbu strategik hujjatlarda kichik 

biznesning iqtisodiy o‘sishni ta’minlash, yangi ish 

o‘rinlarini yaratish hamda aholi farovonligini 

oshirishdagi muhim o‘rni alohida ta’kidlangan[4]. 

Q.X. Abdurahmonovning ilmiy ishlarida kichik 

biznesning iqtisodiyotdagi ahamiyati, uning bozor 

iqtisodiyoti sharoitidagi rivojlanish omillari hamda 

tadbirkorlik faoliyatining samaradorligini oshirish 

masalalari keng yoritilgan. Muallif kichik biznes 

subyektlari iqtisodiyotda raqobat muhitini shakllantirish 

hamda iqtisodiy barqarorlikni ta’minlashda muhim rol 

o‘ynashini qayd etadi[5]. 

A.V. Vahobov va T.T. Jo‘rayevlarning ilmiy 

tadqiqotlarida xizmat ko‘rsatish sohasining milliy 

iqtisodiyotdagi o‘rni, uning rivojlanish tendensiyalari 

hamda kichik biznes subyektlari faoliyatiga ta’sir etuvchi 

omillar tahlil qilingan. Mualliflar xizmat ko‘rsatish 

sohasida kichik biznes faoliyatini rivojlantirish uchun 

moliyaviy resurslar, infratuzilma hamda zamonaviy 

boshqaruv usullarining muhimligini ta’kidlaydilar[6]. 

S.S.G‘ulomov va A.A.Rasulovlarning ilmiy 

ishlarida kichik biznes subyektlari faoliyatida 

uchraydigan asosiy muammolar, jumladan moliyaviy 

resurslarga еtishmovchilik, zamonaviy texnologiyalarni 

joriy etishdagi qiyinchiliklar, malakali kadrlar 

еtishmasligi hamda ayrim hududlarda infratuzilmaning 

еtarli darajada rivojlanmaganligi kabi masalalar ko‘rib 

chiqilgan[6]. 

Xalqaro iqtisodiy tadqiqotlarda ham kichik 

biznesning xizmat ko‘rsatish sohasida duch keladigan 

muammolari keng o‘rganilgan. Jumladan, Jahon banki va 

Osiyo taraqqiyot banki tomonidan olib borilgan 

tadqiqotlarda kichik biznes subyektlari uchun moliyaviy 

resurslarga kirish imkoniyatlarini kengaytirish, 

innovatsion texnologiyalarni joriy etish hamda 

tadbirkorlik muhitini yaxshilash muhim omillar sifatida 

qayd etilgan[7]. 

Mazkur tadqiqotning asosiy maqsadi kichik 

biznes sub’yektlarining xizmat ko‘rsatish sohasida duch 

kelayotgan asosiy muammolarini tahlil qilish hamda 

ularni bartaraf etishning iqtisodiy va tashkiliy 

mexanizmlarini ilmiy jihatdan asoslab berishdan iborat. 

Tadqiqot natijalari xizmat ko‘rsatish sohasida kichik 

biznes faoliyatini rivojlantirish, tadbirkorlik muhitini 

takomillashtirish hamda milliy iqtisodiyotning barqaror 

rivojlanishiga xizmat qiladi. 

TADQIQOT METODOLOGIYASI 

Mazkur tadqiqotda kichik biznesning xizmat 

ko‘rsatish sohasida duch keladigan asosiy muammolarini 

aniqlash hamda ularni bartaraf etish yo‘llarini o‘rganish 

maqsadida turli ilmiy tadqiqot usullaridan foydalanildi. 

Tadqiqot jarayonida, avvalo, mavzuga oid ilmiy 

adabiyotlar, darsliklar, ilmiy maqolalar va normativ-

huquqiy hujjatlar tahlil qilindi. Ushbu manbalarni 

o‘rganish orqali kichik biznes va xususiy 

tadbirkorlikning xizmat ko‘rsatish sohasidagi o‘rni, 

rivojlanish tendensiyalari hamda mavjud muammolari 

aniqlab olindi. 

Tadqiqot davomida tahlil va sintez usullaridan 

keng foydalanildi. Tahlil usuli yordamida kichik biznes 

subyektlari faoliyatiga ta’sir etuvchi iqtisodiy, moliyaviy 

va tashkiliy omillar o‘rganildi. Sintez usuli orqali esa 

olingan ma’lumotlar umumlashtirilib, muammolar va 

ularning еchimlari bo‘yicha ilmiy xulosalar 

shakllantirildi. 

Shuningdek, tadqiqotda statistik tahlil usuli ham 

qo‘llanildi. O‘zbekiston Respublikasi statistika 

organlarining rasmiy ma’lumotlari asosida xizmat 

ko‘rsatish sohasida faoliyat yuritayotgan kichik biznes 

subyektlari soni, ularning iqtisodiyotdagi ulushi hamda 

rivojlanish dinamikasi tahlil qilindi. 

Bundan tashqari, taqqoslash usuli yordamida turli 

yillardagi iqtisodiy ko‘rsatkichlar solishtirilib, xizmat 

ko‘rsatish sohasida kichik biznes faoliyatida yuzaga 

kelayotgan muammolar va ularning rivojlanish 

tendensiyalari aniqlab olindi. 

Tadqiqot jarayonida mantiqiy umumlashtirish 

usuli ham qo‘llanilib, olingan natijalar asosida kichik 

biznesning xizmat ko‘rsatish sohasida duch keladigan 

muammolarni bartaraf etish hamda ushbu sohani 

rivojlantirish bo‘yicha ilmiy xulosalar va amaliy 

tavsiyalar ishlab chiqildi. 

Xizmat ko‘rsatish sohasida kichik biznes 

faoliyatining rivojlanishi va ushbu jarayonda yuzaga 

keladigan muammolar iqtisodiyot fanining muhim 

tadqiqot yo‘nalishlaridan biri hisoblanadi. Ushbu masala 

bo‘yicha olib borilgan ilmiy izlanishlar kichik biznes 

sub’yektlarining iqtisodiy tizimdagi o‘rni, ularning 

faoliyatiga ta’sir etuvchi institusional omillar hamda 

xizmatlar bozorining rivojlanish qonuniyatlarini turli 

nazariy yondashuvlar asosida yoritib beradi. 

O‘zbekistonlik iqtisodchi olim S.S.Gʻulomov 

o‘zining “Tadbirkorlik asoslari” nomli ilmiy asarida 

kichik biznes sub’yektlarining iqtisodiyotdagi o‘rni va 

ularning faoliyatiga ta’sir qiluvchi omillarni keng tahlil 

qilgan. Muallif kichik biznes rivojlanishiga to‘sqinlik 

qiluvchi asosiy muammolar sifatida moliyaviy 

resurslarga kirish imkoniyatining cheklanganligi, soliq 

yukining ayrim holatlarda yuqoriligi hamda tadbirkorlik 

infratuzilmasining еtarli darajada rivojlanmaganligini 

ko‘rsatib o‘tadi[8]. 

Mazkur masala iqtisodchi olim A.O.O‘lmasov 

tomonidan yozilgan “Iqtisodiyot asoslari” nomli ilmiy 

asarda ham o‘z aksini topgan. Muallif xizmat ko‘rsatish 

sohasining iqtisodiyotdagi o‘rni va kichik biznes 

faoliyatining rivojlanish omillarini tahlil qilib, ushbu 

sektorning samarali faoliyat yuritishi ko‘p jihatdan bozor 

infratuzilmasining rivojlanganligi va tadbirkorlik 

muhitining barqarorligiga bog‘liqligini ta’kidlaydi[9]. 

Shu bilan birga, iqtisodchi olim N.Q.Jo‘rayev 

o‘zining “Milliy iqtisodiyot rivojlanishining nazariy 

asoslari” nomli ilmiy asarida kichik biznes faoliyatining 

iqtisodiy o‘sishga ta’sirini tahlil qilgan. Muallifning 

fikricha, kichik biznes sub’yektlarining samarali faoliyat 

yuritishi iqtisodiyotda raqobat muhitini rivojlantiradi, 

ammo moliyaviy resurslar va zamonaviy 

texnologiyalardan foydalanish imkoniyatlarining 

cheklanganligi ushbu sektor rivojlanishiga ma’lum 

darajada to‘sqinlik qiladi[10]. 

Mazkur yondashuv iqtisodchi olim 

M.Sharifxo‘jayev tomonidan ham qo‘llab-quvvatlanadi. 

Uning “Kichik biznes va xususiy tadbirkorlik” nomli 

ilmiy ishida kichik biznes rivojlanishidagi asosiy 

muammolar sifatida moliyaviy resurslar еtishmovchiligi, 

tadbirkorlik infratuzilmasining sust rivojlanganligi 

hamda xizmat ko‘rsatish sohasida innovasion 

texnologiyalarning еtarli darajada joriy etilmaganligi 

qayd etilgan[11]. 

Xalqaro iqtisodiy adabiyotlarda ham kichik 

biznes faoliyatining rivojlanishidagi muammolar keng 

o‘rganilgan. Xususan, iqtisodchi olim Maykl Porter 

o‘zining “Competitive Advantage of Nations” asarida 

kichik biznes sub’yektlarining raqobatbardoshligini 

ta’minlashda innovatsiyalar, samarali boshqaruv va 

rivojlangan bozor infratuzilmasi muhim rol o‘ynashini 

ta’kidlaydi[12]. 

Shuningdek, Filip Kotler xizmat ko‘rsatish 

bozorining samarali faoliyat yuritishi ko‘p jihatdan 

mijozlarga yo‘naltirilgan xizmat modeli va marketing 

strategiyalarining to‘g‘ri tashkil etilishiga bog‘liqligini 

ko‘rsatib beradi[13]. 

Yuqoridagi ilmiy adabiyotlar tahlili shuni 

ko‘rsatadiki, kichik biznes xizmat ko‘rsatish sohasining 

rivojlanishida muhim iqtisodiy omil bo‘lsa-da, uning 

samarali faoliyat yuritishiga turli iqtisodiy va 

institusional muammolar ta’sir ko‘rsatadi. Biroq mavjud 

ilmiy tadqiqotlarda kichik biznesning xizmat ko‘rsatish 

sohasida duch kelayotgan muammolari, ayniqsa raqamli 

iqtisodiyot sharoitida yuzaga kelayotgan yangi iqtisodiy 

omillar bilan bog‘liq masalalar еtarli darajada kompleks 

o‘rganilmagan. Shu nuqtai nazardan, mazkur tadqiqot 

kichik biznesning xizmat ko‘rsatish sohasida duch 

kelayotgan asosiy muammolarni tahlil qilish va ularni 

bartaraf etishning samarali iqtisodiy mexanizmlarini 

ishlab chiqishga qaratilgan. 

▪ TAHLIL VA NATIJALAR 

So‘nggi yillarda O‘zbekistonda xizmat ko‘rsatish 

sohasi iqtisodiyotning eng faol rivojlanayotgan 

tarmoqlaridan biriga aylangan bo‘lsa-da, ushbu sohada 

faoliyat yuritayotgan kichik biznes sub’yektlari bir qator 

iqtisodiy va tashkiliy muammolarga duch kelmoqda. 

O‘zbekiston Respublikasi Statistika agentligi 

ma’lumotlariga ko‘ra, 2024-yilda mamlakatda 

ko‘rsatilgan xizmatlar hajmi 500 trillion so‘mdan ortiqni 

tashkil etgan bo‘lib, xizmat ko‘rsatish sektorining yalpi 

ichki mahsulotdagi ulushi 46 foizga yaqinni tashkil 

etgan. Bu ko‘rsatkich xizmat ko‘rsatish sektorining 

iqtisodiyotdagi ahamiyati ortib borayotganini ko‘rsatadi, 

biroq ushbu o‘sish kichik biznes faoliyatida mavjud 

muammolarni to‘liq bartaraf etilganini anglatmaydi. 

Tahlillar shuni ko‘rsatadiki, xizmat ko‘rsatish 

sohasida kichik biznes rivojlanishiga ta’sir etuvchi 

muhim muammolardan biri moliyaviy resurslarga kirish 

imkoniyatining cheklanganligi hisoblanadi. Ko‘plab 

kichik biznes sub’yektlari o‘z faoliyatini kengaytirish 

yoki yangi xizmat turlarini joriy etish uchun zarur 

bo‘lgan kredit resurslarini olishda qiyinchiliklarga duch 

kelmoqda. Ayniqsa yangi tashkil etilgan tadbirkorlik 

sub’yektlari uchun kredit ta’minoti va garov masalalari 

muhim to‘siqlardan biri sifatida namoyon bo‘lmoqda. 

Mazkur muammoga qo‘shimcha ravishda xizmat 

ko‘rsatish sohasida infratuzilma va logistika tizimining 

еtarli darajada rivojlanmaganligi ham kichik biznes 

faoliyatiga salbiy ta’sir ko‘rsatmoqda. Ayrim hududlarda 

savdo, transport, logistika va raqamli xizmatlar 

infratuzilmasining еtarli darajada rivojlanmaganligi 

xizmatlar bozorining kengayishiga to‘sqinlik qilmoqda. 

Shu bilan birga, xizmat ko‘rsatish sohasida kichik 

biznes faoliyatiga ta’sir etuvchi yana bir muhim omil 

zamonaviy texnologiyalardan foydalanish darajasining 

pastligi bilan bog‘liq. Raqamli iqtisodiyot sharoitida 

elektron tijorat, onlayn xizmatlar, fintech texnologiyalari 

hamda IT-platformalarning rivojlanishi xizmat ko‘rsatish 

sohasida muhim rol o‘ynayotgan bo‘lsa-da, kichik biznes 

sub’yektlarining hammasi ham ushbu texnologiyalardan 

to‘liq foydalanish imkoniyatiga ega emas. 

Olib borilgan tadqiqot natijalari shuni 

ko‘rsatadiki, xizmat ko‘rsatish sohasi kichik biznes 

faoliyatining eng muhim yo‘nalishlaridan biri bo‘lishiga 

qaramay, ushbu sektorda faoliyat yuritayotgan 

tadbirkorlik sub’yektlari bir qator tizimli muammolarga 

duch kelmoqda. Xususan, moliyaviy resurslarga kirish 

imkoniyatining cheklanganligi, biznes 

infratuzilmasining hududlar kesimida notekis 

rivojlanganligi, raqamli texnologiyalarni joriy etish 

darajasining pastligi hamda xizmatlar bozoridagi 

raqobatning kuchayishi kichik biznes faoliyatining 

samaradorligiga salbiy ta’sir ko‘rsatmoqda. 

Tahlillar shuni ko‘rsatadiki, xizmat ko‘rsatish 

sohasida kichik biznesning barqaror rivojlanishi ko‘p 

jihatdan innovasion boshqaruv yondashuvlari, 

zamonaviy biznes modellarining joriy etilishi hamda 

raqamli iqtisodiyot imkoniyatlaridan samarali 

foydalanishga bog‘liq. 

Shu nuqtai nazardan quyidagi takliflar ilgari 

suriladi: 

•  raqamli biznes ekotizimini rivojlantirish; 

•  startap loyihalarni qo‘llab-quvvatlash va 

venchur kapitalni rivojlantirish; 

•  hududiy servis infratuzilmasini modernizatsiya 

qilish; 

•  tadbirkorlar uchun servis menejmenti va biznes 

boshqaruvi bo‘yicha malaka oshirish dasturlarini 

kengaytirish; 

•  innovasion xizmat turlari va kreativ 

iqtisodiyotni rivojlantirish. 

Umuman olganda, xizmat ko‘rsatish sohasida 

kichik biznes faoliyatini rivojlantirish iqtisodiyotning 

tarkibiy tuzilmasini diversifikatsiya qilish, aholi 

bandligini oshirish hamda bozor infratuzilmasini 

modernizatsiya qilishda muhim omil hisoblanadi. 

▪ XULOSA VA TAKLIFLAR 

O‘tkazilgan tadqiqot natijalari shuni ko‘rsatadiki, 

kichik biznes va xususiy tadbirkorlik xizmat ko‘rsatish 

sohasining rivojlanishida muhim o‘rin egallaydi. Mazkur 

soha iqtisodiyotning barqaror o‘sishini ta’minlash, yangi 

ish o‘rinlarini yaratish hamda aholi bandligini oshirishda 

muhim ahamiyatga ega. 

Tadqiqot jarayonida aniqlanishicha, xizmat 

ko‘rsatish sohasida faoliyat yuritayotgan kichik biznes 

subyektlari qator muammolarga duch kelmoqda. 

Jumladan, moliyaviy resurslarga еtarli darajada ega 

bo‘lmaslik, zamonaviy texnologiyalarni joriy etishdagi 

qiyinchiliklar, malakali kadrlar еtishmasligi hamda 

ayrim hududlarda infratuzilmaning еtarli darajada 

rivojlanmaganligi ushbu sohaning rivojlanishiga ma’lum 

darajada to‘sqinlik qilmoqda. 

Shu bilan birga, davlat tomonidan kichik biznes 

va xususiy tadbirkorlikni qo‘llab-quvvatlashga 

qaratilgan islohotlar xizmat ko‘rsatish sohasining 

rivojlanishiga ijobiy ta’sir ko‘rsatmoqda. Tadbirkorlar 

uchun yaratilayotgan qulay biznes muhiti, soliq 

imtiyozlari hamda moliyaviy qo‘llab-quvvatlash 

mexanizmlari kichik biznes faoliyatini yanada 

kengaytirishga xizmat qilmoqda. 

Kelajakda xizmat ko‘rsatish sohasida kichik 

biznesni rivojlantirish uchun zamonaviy texnologiyalarni 

joriy etish, raqamli xizmatlar ulushini oshirish, 

tadbirkorlarni moliyaviy qo‘llab-quvvatlash tizimini 

takomillashtirish hamda malakali kadrlar tayyorlash 

tizimini yanada rivojlantirish muhim ahamiyat kasb 

etadi. Ushbu chora-tadbirlar xizmat ko‘rsatish sohasining 

samaradorligini oshirishga va mamlakat iqtisodiyotining 

barqaror rivojlanishiga xizmat qiladi. 

